
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
則期欲先絕之中，又嫉興恩之信愛於世孫，乃設一矢射二之凶計。一日夜来見余，情談曰“世孫惑愛興恩，今番進宴，盛稱妓女之美色，乃以渠所眄之妓引進，以渠所親之別監薦引。其外無狀雜亂之事，不一而足。豈有如許悶迫之事乎？試念疇昔之事，則寧不凛然？本由於昵近別監之雜類，駸駸然竟至其境矣！世孫方在冲年，左右所聽，只是雜類。況愛好無狀之興恩，若爲外入，則當至何境耶？此若不早爲處置，以至大朝之入聞，則某年當復出矣。小人旣承世孫輔導之付托，不得不思，所以早自禁斷。而此事若以小人爲言，根則事面殊不好，只有一子，孤獨一身，害将及焉，惟是可懼。而爲念王室，不得已奏此言，必以從

